
fëwer gestanden sey, gantz unversert und unverbrent beliben. Er hab ouch 
dz selb pild unserm herrn, dem houptman jungher Tùringen von Hal-
wil 208 pracht und gezòigt zú schowen, wz zeichens daran geschechen were.

Item er sagt ouch, dz die Switzer der statt Zùrich lòiffer genant Zwifel, 
in der kyrchen zú Altstetten gefangen, gestossen und geslagen und zú im 
gesprochen haben: „Dir mag gotzmúter noch ir sun nit gehelffen. Du múst 
von uns sterben!“ Und haben also von dem bilde unser frowen so starck-
lich gezogen, dz si dem bild ein arm abbrachen, und zú dem letsten inn 
erslagen und ertòt haben.

Item er seit ouch, dz er von fromen lùten gehòrt hab, wie dz fern als 
die Switzer durch dz Fry Ampt 209 zugen, sey ein f[r]ow, gros swanger irs 
kindes, in irem huse, uff einem trog, da si ir gewand inn hett, und hette dz 
gern vor den Switzern geschirmet. Also sin die Switzer komen und wolten 
uber den selben trog mit gewalt ir dz gewand und cleider nëmen. (fol. 7r) 
Und als die selb frow nit von dem trog wichen welt, satzte ir ein Switzer 
den spies an iren buch in glicher wise als ob er sy in iren lib stechen welte. 
Die selbig frow so sere erschragk, dz si zú stund ir aller angesichte ein totes 
kind an die welt gepare. Ouch sagt er, dz die kyrch zú Sant Annen 210 vor 
Zùrich gelegen zú dem dritten mal als von der Switzer zútùn von fëwr an-
gangen und alwegen 211 an zú dienperkeit 212 der leute wider erlòschen sÿ.

